
Тақырыбы: Тамақтануды ұйымдастыруға қойылатын санитарлық-гигиеналық нормалары мен талаптардың сақталуын бақылау туралы
Оқушылардың тамақтануын ұйымдастыру барысында санитарлық-гигиеналық нормалар мен талаптардың сақталуына тұрақты түрде бақылау жүргізілуде. Бақылаудың негізгі мақсаты – білім алушылардың денсаулығын сақтау, қауіпсіз әрі сапалы ыстық тамақпен қамтамасыз ету.
Бақылау барысында асхананың санитарлық жағдайы, тағам дайындау және тарату үдерісі, ас блогының тазалығы, тағам өнімдерінің сапасы мен сақтау мерзімі, қызметкерлердің жеке гигиенасы, арнайы киіммен қамтамасыз етілуі тексерілді. Сонымен қатар ас мәзірінің бекітілген талаптарға сәйкестігі, дайын тағамның температуралық режимі және бракераждық журналдардың жүргізілуі қаралды.
Тексеру нәтижесінде санитарлық-гигиеналық нормалардың жалпы талапқа сай екені анықталды. Асхана күнделікті тазалық режимін сақтайды, ыдыстар санитарлық талаптарға сәйкес жуылады, тағам дайындау кезінде технологиялық карталар басшылыққа алынады. Бракераждық комиссия тарапынан апта сайын бақылау жүргізіліп, тиісті жазбалар журналға тіркеледі.
Анықталған ұсақ кемшіліктер бойынша жауапты тұлғаларға ескерту жасалып, оларды уақытылы жою тапсырылды. Алдағы уақытта санитарлық-гигиеналық талаптардың сақталуына бақылауды күшейту ұсынылады.
Қорытынды: Тамақтануды ұйымдастыру барысында санитарлық-гигиеналық нормалар мен талаптар негізінен сақталады, бақылау жүйелі түрде жүргізілуде.

